
· Almennt:

· Aðildarfélagar Félags garðplöntuframleiðenda hafa með samþykki viðskiptaskilmála þessara samþykkt að nota þá í viðskiptum sínum.

· Um önnur atriði en þau sem fjallað er sérstaklega um í viðskiptaskilmálum þessum, vísast í lög og reglur um almenn kaupalög, lög um útboð og önnur lög sem við geta átt. 

· Tilgangur viðskiptaskilmálanna:

· Með útgáfu viðskiptaskilmála Félags garðplöntuframleiðenda er leitast við að skýra reglur í viðskiptum með vörur og þjónustu milli kaupenda og aðildarfélaga Félags garðplöntuframleiðenda.

· Greiðslur:

· Greiðslur fyrir vörur eru miðaðar við staðgreiðslu nema um annað sé samið í viðskiptasamningi við kaupanda.

· Verð og verðbreytingar:

· Verð þeirrar vöru sem fyrirtækið hefur á boðstólum skal  vera aðgengilegt hverju sinni.

· Kaupandi skal ávalt geta kynnt sér verð þeirrar vöru sem fyrirtækið hefur á boðstólum.

· Fyrirtækið áskilur sér rétt til endurskoðunar á verði  vöru án fyrirvara þar um.

· Öll verð eru miðuð við staðgreiðslu með virðisaukaskatti.

· Afsláttur og aðrir viðskiptaaukar skulu tilgreindir sérstaklega eða með öðrum skýrum hætti.

· Tilboð í viðskipti, útboð:

· Tilboð í viðskipti skulu vera skrifleg og lögð fram á þar til gerðu eyðublaði frá Félagi garðplöntuframleiðenda.

· Tilboð í viðskipti skulu vera trúnaðarmál milli seljanda og kaupanda.

· Útboð skulu miðuð við lög um framkvæmd útboða.

· Pantanir:

· Pantanir skulu gerðar skriflega á þar til gerðu eyðublaði um viðskiptasamninga frá Félagi garðplöntuframleiðenda.

· Pantanir afhendast með fyrirvara um vel heppnaða ræktun og að ekki hafi komið til uppskerubrests vegna utanaðkomandi ástæðna og/eða force majeure, t.d. veðurskemmdir eða frost sem hindrað gætu fyrirtækið í að uppfylla pantanir að fullu og á réttum tíma.

· Pantanir skulu sóttar á umsömdum tíma annars komi til gjald fyrir geymslu og umhirðu.  Fyrir hvern byrjaðan dag umfram afhendingardag sem vörurnar eru í geymslu og umsjón seljanda skal gjaldið vera 2% af reikningsupphæð viðskiptanna.

· Kringumstæður þess valdandi að kaupandi þarf ekki að standa við staðfesta pöntun eru ef náttúruhamfarir og/eða aðrar force majeure aðstæður verða til þess að kaupandinn getur ekki staðið við samninginn.

· Afhendingarstaður vöru:

· Afhendingarstaður vörunnar er að heimilisfangi seljanda eða samkvæmt nánara samkomulagi um afhendingu í viðskiptasamningi við kaupanda.

· Kvartanir, ábendingar:

· Kvartanir og ábendingar um galla þurfa að hafa borist innan 24 klst. frá móttöku vöru vegna berrótarplantna og innan 48 klst. vegna potta- og hnausaplantna til að verða teknar til greina.

· Réttmætt metnir og viðurkenndir gallar verða bættir tilsvarandi.

· Eignarhald á hinu selda:

· Hið selda er eign seljanda þar til fullnaðargreiðsla hefur farið fram.

· Staðfesting á viðskiptum, samþykki á viðskiptaskilmálum:

· Athygli kaupenda skal vakin á því að staðfesting hans á viðskiptum, þ.e. við fullnaðargreiðslu eða staðfestingu pöntunar, er jafnframt samþykki hans á viðskiptaskilmálum þessum.

Samþykkt á aðalfundi Félags garðplöntuframleiðenda í mars 2004.

